
«Իրավական ակտերի մասին» Հայաստանի Հանրապետության օրենքի 14-րդ հոդվածի երրորդ մասին և <<Լիցենզավորման մասին>> Հայաստանի Հանրապետության օրենքի 10-րդ հոդվածի երկրորդ մասին համապատասխան` Հայաստանի Հանրապետության կառավարությունը որոշում է. 

1. Հաստատել աուդիտորական ծառայությունների իրականացման լիցենզիայի պայման ապահովող աշխատող աուդիտորների մասով աուդիտ իրականացնող անձանց ներկայացված պահանջների կիրառման կարգը` համաձայն հավելվածի:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

     Տ. ՍԱՐԳՍՅԱՆ
                Հավելված 

     ՀՀ կառավարության 2013 թվականի






                 -ի   N   -Ն որոշման
Կ Ա Ր Գ
ԱՈՒԴԻՏՈՐԱԿԱՆ ԾԱՌԱՅՈՒԹՅՈՒՆՆԵՐԻ ԻՐԱԿԱՆԱՑՄԱՆ ԼԻՑԵՆԶԻԱՅԻ ՊԱՅՄԱՆ ԱՊԱՀՈՎՈՂ ԱՇԽԱՏՈՂ ԱՈՒԴԻՏՈՐՆԵՐԻ ՄԱՍՈՎ ԱՈՒԴԻՏ ԻՐԱԿԱՆԱՑՆՈՂ ԱՆՁԱՆՑ ՆԵՐԿԱՅԱՑՎԱԾ ՊԱՀԱՆՋՆԵՐԻ ԿԻՐԱՌՄԱՆ
1. Սույն կարգով սահմանվում են աուդիտորական ծառայությունների իրականացման լիցեն​զիա​յի պայման ապահովող աշխատող աուդիտորների մասով <<Աուդիտորական գործունեության մա​սին>> Հայաստանի Հանրապետության օրենքի (այսուհետ` Օրենք) 26-րդ հոդվածի 1-ին մասի <<ա>> կետով նախա​տես​ված պահանջների կիրառման հետ կապված հարցերը: 

2. Օրենքի 26-րդ հոդվածով սահմանված են աուդիտորական ծառայությունների իրականացման լիցենզիա ստանա​լու իրավունք ունեցող սուբյեկտները, ինչպես նաև նրանց ներկայացվող պահանջ​ները: Այդ պա​հանջ​​ները պարտադիր կիրառման ենթակա են ինչպես լիցենզիա ստանալու համար, այնպես էլ դրանից հետո` աուդիտորական ծառայությունների իրականացման ընթացքում:

3. Օրենքի 26-րդ հոդվածի 1-ին մասի <<ա>> կետով նախատեսված պահանջը այն մասին, որ լիցենզիա ստանալու համար կազմակերպությունը պետք է ունենա առնվազն 5 աշխատող աուդի​տոր, որոնցից 3-ը այլ գործատուի մոտ չպետք է աշխատեն, վերա​բերում է նաև լիցեզիա ստանա​լուց հետո իրականացվող հարաբերություններին: Աուդիտորական կազմակերպությունները պար​տա​վոր են ապահովել իրենց լիցենզիա​ների պահանջները` լիցենզիայի պայման ապահովող և աշխատանքային պայմանագրով որպես աուդիտոր աշխատող բոլոր աուդիտորների մա​սով և յուրաքանչյուր տարվա ընթացքում նրանց ներգրավել բուն աուդի​տի անցկացման կամ աուդիտորական դի​տարկ​ման աշխատանքներին: 
4.  Եթե աուդիտորական ծառայությունների իրականացման լիցենզիայի պայման ապահովող և աշխատանքային պայմանագրով որպես աուդիտոր աշխատող աուդիտորը մեկ տարվա ընթացքում չի պահպանել սույն կարգի 3-րդ կետում նշված պահանջները, ապա նա չի կարող համարվել Օրենքի 26-րդ հոդվածի 1-ին մասի <<ա>> կետով սահմանված լիցենզիայի պայման ապահովող աուդի​տոր և այդ փաստը դիտվում է որպես լիցենզիայի պայմանի խախտում:
5. Գործող աուդիտորական կազմակերպությունների համար թվով առնվազն 5 աշխատող աուդիտորներ (որից 3-ը հիմնական, 2-ը` համատեղությամբ) ունենալու պահանջը գործում է 2013 թվականի հունվարի 1-ից: 

  Վ. ԳԱԲՐԻԵԼՅԱՆ
ՀԻՄՆԱՎՈՐՈւՄ
<<ԱՈՒԴԻՏՈՐԱԿԱՆ ԾԱՌԱՅՈՒԹՅՈՒՆՆԵՐԻ ԻՐԱԿԱՆԱՑՄԱՆ ԼԻՑԵՆԶԻԱՅԻ ՊԱՅՄԱՆ ԱՊԱՀՈՎՈՂ ԱՇԽԱՏՈՂ ԱՈՒԴԻՏՈՐՆԵՐԻ ՄԱՍՈՎ ԱՈՒԴԻՏ ԻՐԱԿԱՆԱՑՆՈՂ ԱՆՁԱՆՑ ՆԵՐԿԱՅԱՑՎԱԾ ՊԱՀԱՆՋՆԵՐԻ ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
	
	ՀԻՄՆԱՎՈՐՄԱՆ ԲԱՂԿԱՑՈՒՑԻՉ ՄԱՍԵՐԸ ԵՎ ԴՐԱՆՑ ԲՈՎԱՆԴԱԿՈՒԹՅՈՒՆԸ

	1.
	Ընթացիկ իրավիճակը և իրավական ակտի ընդունման  անհրաժեշտությունը

	
	         Որոշման նախագծի ընդունման անհրաժեշտությունը պայմանավորված է աուդիտորական ծառայությունների առանձնահատուկ բնույթով` տարբեր ոլորտների հետ առնչվելու և աշխատանքներն արդյունավետ կազմակերպելու անհրաժեշտության, ինչպես նաև այդ ոլորտում մասնագիտական բազմակողմանի գիտելիքներ ունեցող մասնագետներ` որակավորված աուդիտորներ պահանջվելու տեսանկյունից: Սույն որոշման ընդունմամբ ըստ էության էլ ավելի կհստակեցվի <<Աուդիտորական գործունեության մասին>> ՀՀ օրենքի 26-րդ հոդվածի 1-ին մասի <<ա>> կետով լիցենզիա ստանալու իրավունք ունեցող սուբյեկների, ինչպես նաև գործող աուդիտորական կազմակերպությունների համար սահմանված 5 աշխատող աուդիտորներ ունենալու պահանջը, որի համաձայն աշխատող աուդիտորներ են համարվելու այն աուդիտորները, որոնք միաժամանակ ապահովելով լիցենզիայի պայման յուրաքանչյուր տարվա ընթացքում պետք է ներգրավվեն բուն աուդի​տի անցկացման կամ աուդիտորական դի​տարկ​ման աշխատանքներին:   



	2.
	Առաջարկվող կարգավորման բնույթը

	
	    <<Աուդիտորական գործունեության մասին>> ՀՀ օրենքի 26-րդ հոդվածի 1-ին մասի <<ա>> կետով սահմանված պահանջի հստակեցում, այն առումով, որ աուդիտորական ծառայությունների իրականացման լիցենզիայի պայման ապահովող և աշխատանքային պայմանագրով որպես աուդիտոր աշխատող աուդիտորները մեկ տարվա ընթացքում պետք է ներգրավվեն բուն աուդի​տի անցկացման կամ աուդիտորական դի​տարկ​ման աշխատանքներին:

	3.
	Նախագծի մշակման գործընթացում ներգրավված ինստիտուտները և անձինք և նրանց դիրքորոշումը

	
	        Հայաստանի Հանրապետության ֆինանսների նախարարության աշխատա-կազմի աուդիտորական գործունեության հսկողության տեսչություն, հաշվապահության և աուդիտի մեթոդաբանության վարչություն:

	4.
	Ակնկալվող արդյունքը

	
	      Աուդիտորական գործունեության ոլորտի կատարելագործում, աուդիտորական ծառայությունների որակի բարձրացում:


Տ Ե Ղ Ե Կ Ա Ն Ք

<<ԱՈՒԴԻՏՈՐԱԿԱՆ ԾԱՌԱՅՈՒԹՅՈՒՆՆԵՐԻ ԻՐԱԿԱՆԱՑՄԱՆ ԼԻՑԵՆԶԻԱՅԻ ՊԱՅՄԱՆ ԱՊԱՀՈՎՈՂ ԱՇԽԱՏՈՂ ԱՈՒԴԻՏՈՐՆԵՐԻ ՄԱՍՈՎ ԱՈՒԴԻՏ ԻՐԱԿԱՆԱՑՆՈՂ ԱՆՁԱՆՑ ՆԵՐԿԱՅԱՑՎԱԾ ՊԱՀԱՆՋՆԵՐԻ ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՐՀՐԱԺԵՇՏՈՒԹՅԱՆ ՄԱՍԻՆ

<<Աուդիտորական ծառայությունների իրականացման լիցենզիայի պայման ապահովող աշխատող աուդիտորների մասով աուդիտ իրականացնող անձանց ներկայացված պահանջների կիրառման կարգը հաստատելու մասին>> Հայաս​տանի Հան​րա​պե​տու​թյան կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

Տ Ե Ղ Ե Կ Ա Ն Ք

	1. Ռազմիկ Մելիքյան 
	-
	ՀՀ ֆինանսների նախարարության աշխատա​կազմի հաշ​վա​պա​հության և աուդիտի մեթոդաբա​նու​թյան վարչության պետ

	2. Նաիրա Խուդինյան 
	-
	ՀՀ ֆինանսների նախարարության աշխատա​կազ​մի հաշ​վա​պա​հության և աուդիտի մեթոդա​բա​նու​թյան վարչության աուդիտի մեթոդաբանության և կարգավորման բաժնի պետ-վարչության պետի տեղակալ

	3. Օվսաննա Խաչատրյան
	-
	ՀՀ ֆինանսների նախարարության աշխատա​կազ​մի հաշ​վա​պա​հության և աուդիտի մեթոդա​բա​նու​թյան վարչության աուդիտի մեթոդաբանության և կարգավորման բաժնի պետի տեղակալ














